
        Сагидуллина Латипа Абатовна,
БҚО,Орал қаласы

          №49 «Ақ ниет» бөбекжайы тәрбиешісі

Ғаламтордан келген хат
(ортаңғы тобы)

Мақсаты: 
Балалардың өмір қауіпсіздігі негіздері бойынша білімдерін қорыту; 
Негізгі ережелерді орындап жүруге үйрету. 
Ойынға қатысатын 12 бала әуенмен кіріп орындарына жайғасады.

Тәрбиеші:    Бала деген бақытты еліменен, 

                   Құдіретті қолында әлем деген.

                   Бүгінгі жиналған қонақтарға,

                   Басталсын ойынымыз сәлемменен.

Сәлеметсіздер ме! (балалардың амандасуы)

        Білер қазақ баласы, 

       Сәлем – сөздің анасы

       Алдымыздан кезіккен

       Көп танысты көреміз

       Бәріне де ізетпен

       Біздер сәлем береміз.

Тәрбиеші: Балалар, бүгінгі іс-әрекетіміз ерекше өткелі тұр.

Бізге «ғаламтордан» хат келді. Онда мына төркөздермен тапсырмалар жинағы берілген.

тапсырма:   Үй ішінде адам өміріне қауіп төндіретін қандай жағдайлар болады?
- Оның иісі неге ұқсайды?
- Егер оның иісін сезсең не істер едің?
Жауабы: үйде адам өміріне қауіпті, ол - газдың иісі. 
Оның иісі - ашыған орамжапырақтың иісіне ұқсас  келеді. Газ шыққан жердегі электр жарығын өшіріп, сіріңке жақпайды, терезелерді ашып, 104-ке хабарлайды.

2 тапсырма. Судың қандай пайдасы және зияны бар?

Су бізге ішуге, жуынуға, тамақ пісіруге, өсімдіктерді суаруға, кір жууға, өрт сөндіруге қажет. Ал, зияны егер кран ашық қалса, үйді бүлдіреді, су көбейіп тасқын болса, үйлерді құлатады. Өзен-көл, теңізде, бұлт тамшыларында болады.

Ойын:  «Не істейсің егер...»
1. Өрт шықса ... (101-ге хабарлаймын)

2. Бөлме түтінге толған жағдайда ... (есікке қарай еңбектеу)

3. Теледидардан түтін шықса ... (оны өшіріп киізбен жабу)

4. Ескі шөп жанса ... (топырақ шашу, су құю)
5. Газдың иісін сезсең ... (терезе ашып, 104-ке хабарлау)

3 тапсырма:  Тосын жағдайда қандай телефон нөмерлеріне хабарласамыз?


Өрт жағдайында -101, полиция -102, аурухана -103, газ шыққанда – 104, көмек көрсету -112.

4 тапсырма:  Тілсіз жау «өрт» неден шығады?  Мезгілсіз болса не істер едің?

· Өрт сіріңкеден, газ, темекі, электр тогынан, үтіктен, теледидардан шығуы мүмкін.
· Өрт сіріңкеден, газ, темекі, электр тогынан, үтіктен, теледидарданшығуы мүмкін.
· Егер мезгілсіз өрт шықса, 101-ге  хабарласамыз. Аты-жөнімді, мекен-жайымды және ненің өртеніп жатқанын айту керек. 
Сергіту сәті: «Қара жорға».

5 тапсырма: Төтенше жағдай, мысалы найзағайдан қорғану үшін қандай терекке жасырыну қажет?

· Егер адам далалы жерде болса, жоғарғы жағы қалың өскен ағашқа мысалы ақ қайыңның астына жасырыну 
            керек. Найзағай шырша, қарағайға өте сирек түседі.


Ал, емен, терек найзағайды өзіне тартады. Сонымен 
            қатар суға найзағай кезінде жақындамау керек.

6 тапсырма:  Ойын: «Рұқсат, рұқсат етілмейді» немесе болады, болмайды.

1. Жылдам жүріп келе жатқан көліктің алдынан жүгіруге ...
2. Жер асты жолы мен өтуге ....
3. Адамдарға арналған бағдаршамның қызыл түсі жанғанда, жүруге ...
4. Көліктің (машина) артынан велосипед тіркеп жүруге ....
5. Үлкен адамдарға жолдан өтуге көмектесуге ....
6. Жаяу адамдарға арналған жолмен жүруге ...
7. Темір жолдан жаяу өтуге ...
8. Адамдарға арналған бағдаршамның жасыл түсі жанғанда, жүруге ...
9. Велосипедпен жолдың бойында ойнауға ....
10. Қаланың кез келген көшесінде бағдаршам ..... 
7 тапсырма:  Бағдаршам неше түрге бөлінеді?

· Бағдаршамның жаяулар және автомашиналар жүрулеріне арналған түрлері болады. Олардың айырмашылықтары көздерінде: адамдарға арналған бағдаршамның екі көзі болады, қызыл да – тоқтайды, жасыл да – жүреді. Ал, жүргізушілерге арналған бағдаршамның 3 көзі болады: қызыл да – тоқтайды, сары да – әзірленеді, жасыл да – жүреді. 

Ән: «Светофор – Бағдаршам».
8 тапсырма:   Жұмбақтар шешейік:

1. Бұйырмапты бас та, ауыз да, құлақта,

Бақырайған үш көзі бар бірақ та.    
                                                     (Бағдаршам)

2. Бір үйде тұрады екен, елу батыр,

Үй сыртына сүйенсе-ақ өліп жатыр.   
                                         (Сіріңке)

3. Өртті көрсе зулайды, 

Жүрген жері шулайды.   
                                         (Өрт сөндіргіш машина)

4. Алапат күші бар, пайдалы ісі бар,

Тілін білмесең, тістейтің тұсы бар.  
                                         (Электр жарығы )

Ойын: «Жейтін-жемейтін». 

Сөздер: алмұрт, ұшақ, гүл, көбелек, доп, алма, қарындаш, банан, қайшы, қияр, кәмпит, шие, жапырақ, қызанақ, машина, құлпынай.

9 тапсырма: Жол белгілері неше топқа бөлінеді?

Қандай түстермен қоршалады (белгілерді түстермен көрсету).
· Жол белгілері 4 топқа бөлінеді:

Ескерту, тыйым салушы бұлар - қызыл түс       

· Сілтеуші, рұқсат беруші белгілер – көк түс        
10 тапсырма: Ойын: «Қауіпті заттар».
( бір бала тақтада көрсетеді, барлығы орындарында белгілейді). 

Балдай тәтті баламыз, 

Ақылдымыз, данамыз,

Қол ұстасып бәріміз

Сау болыңыз айтамыз!

Тәрбиеші:  Ал, балалар тұрайық,

                   Көріскенше күн жақсы.

Сау-саламат болайық! – деп оқу іс-әрекеті аяқталды.

